
ຈົດຫມາຍຂອງໂປໂລ ທ່ີມີໄປເຖິງ 
 The Letter of Paul to 
 

ຟເີລໂມນ 
 PHILEMON  
  
 Salutation 

1 ໂປໂລ ຜູ້ຖືກຈໍາຈອງຢູ່ເພາະພຣະເຢຊູຄຣິດ ແລະຕີໂມທຽວນ້ອງຂອງເຮົາ  
ເຖິງ ຟີເລໂມນ ເພ່ືອນຮ່ວມງານທ່ີຮັກຂອງເຮົາ ກັບຄຣິສຕະຈັກທ່ີຢູ່ໃນເຮືອນຂອງເຈ້ົາ 

2 ແລະອັບເຟັຽນ້ອງສາວ ແລະກັບອາຂ ໂີປ ຜູ້ເປັນເພ່ືອນທະຫານດ້ວຍກັນກ ັບເຮົາ 
3 ຂໍພຣະຄຸນ ແລະສັນຕິສຸກ ຈາກພຣະບິດາເຈ້ົາຂອງເຮົາທັງຫລາຍ ແລະຈາກພຣະເຢຊູຄຣິດເຈ້ົາ ຈ່ົງມີຢູ່ກັບເຈ້ົາ

ທັງຫລາຍເທີນ 
 ຄວາມຮັກ ແລະຄວາມເຊືອ່ຂອງຟເີລໂມນ 
 Philemonís Love and Faith 

4 ຟເີລໂມນເອີຍ ເຮົາຂອບພຣະຄຸນພຣະຜູ້ເປັນເຈ້ົາຂອງເຮົາຢູ່ສເມີ ໄດ້ລະນຶກເຖິງເຈ້ົາເມ່ືອເຮົາອ້ອນວອນ 
5 ເພາະເຮົາໄດ້ຮັບຂ່າວເຣ່ືອງຄວາມຮັກ ແລະຄວາມເຊ່ືອຂອງເຈ້ົາ ທ່ີເຈ້ົາມີຕ່ໍພຣະເຢຊູເຈ້ົາ ແລະຕ່ໍບັນດາໄພ່ພົນ

ທ ັງປວງຂອງພຣະເຈ້ົາ 
6 ເຮົາໄດ້ອ້ອນວອນຂໍໃຫ້ການເຂ້ົາສ່ວນໃນຄວາມເຊ່ືອຂອງເຈ້ົານ້ັນ ຈ່ົງໄດ້ເກີດຜົນ ຄືເພ້ີມພູນຄວາມສັງເກດຮູ້

ໃນການດີທຸກຢ່າງທ່ີພວກເຮົາມີໃນພຣະຄຣິດ 
7 ນ້ອງເອີຍ, ເຮົາມີຄວາມຍິນດີຫລາຍ ແລະໄດ້ຮັບຊູໃຈເພາະຄວາມຮັກຂອງເຈ້ົາ ຈິດໃຈຂອງໄພ່ພົນຂອງພຣະ

ເຈ້ົາໄດ້ຊຸ່ມເຢັນຂ້ຶນເພາະເຈ້ົາ 
 

ໂປໂລຂ ໍຮອ້ງເຣືອ່ງໂອເນຊໂີມ  
Paulís Plea for Onesimus 

8 ເຫດສັນນ້ັນ ເຖິງແມ່ນວ່າຍ້ອນເຮົາເປັນພ່ີນ້ອງກັນໃນພຣະຄຣິດ ເຮົາມີໃຈກ້າພໍທີຈ່ະສ່ັງເຈ້ົາໃຫ້ເຮັດສ່ິງທ່ີຄວນ
ເຮັດ 

9 ແຕ່ເພາະເຫັນແກ່ຄວາມຮັກ ເຮົາຈ່ຶງຂໍຮ້ອງເຈ້ົາກ ດີໍກວ່າ ເຮົາ ຄືໂປໂລ ຜູ້ເປັນຣາຊທູດຂອງພຣະເຢຊູຄຣິດ 
ແລະບັດນ້ີໄດ້ຖືກຈໍາຈອງຢູ່ເພາະເຫັນແກ່ພຣະອົງດ້ວຍ 

10 ເຮົາຂໍຮ້ອງເຈ້ົາດ້ວຍເຣ່ືອງໂອເນຊີໂມ ລ ກູຂອງເຮົາ ທີເ່ຮົາໄດ ເ້ກີດເປັນພ່ໍຂອງເຂົາຝ່າຍຄວາມເຊ່ືອ ເມ່ືອເຮົາຖືກ
ຈໍາຈອງຢູ່ 

11 ເມ່ືອກ່ອນ ເຂົາບ່ໍເປັນປໂຍດແກ່ເຈ້ົາ ແຕ່ບັດນ້ີກໍເປັນປໂຍດແກ່ເຈ້ົາ ແລະແກ່ເຮົາເໝືອນກັນ 
12 ບັດນ້ີເຮົາໄດ້ໃຊ້ເຂົາຄືນມາຫາເຈ້ົາ ໂອເນຊີໂມຜູ້ນ້ີທ່ໍກັບໝາກຫົວໃຈຂອງເຮົາ 
13 ເຮົາຢາກໃຫ້ເຂົາຢູ່ກັບເຮົາ ເພ່ືອເຂົາຈະໄດ້ບົວລະບັດເຮົາແທນເຈ້ົາ ໃນລະຫວ່າງເຮົາຖືກຈໍາຈອງຢູ່ເພາະຂ່າວ

ປະເສິດນ້ັນ 
14 ແຕ່ວ່າເຮົາບ່ໍຢາກເຮັດສ່ິງໃດກ່ອນໄດ້ຮັບຄວາມເຫັນຈາກເຈ້ົາ ເພ່ືອຄຸນຄວາມດີທ່ີເຈ້ົາເຮັດນ  ້ັນຈະບ່ໍເປັນການ

ຂ່ົມໃຈ ແຕ່ໃຫ້ເປ ນັຕາມຄວາມປະສົງຂອງເຈ້ົາດ້ວຍ 



15 ເພາະວ່າບາງທ່ີອາດຈະເປັນເພາະເຫດນ້ີ ທີໃ່ຫ້ເຂົາໄດ້ພາກຈາກໄປຈັກຄາວນ່ຶງ ເພ່ືອເຈ້ົາຈະໄດ້ຮັບເຂົາກັບຄືນ
ມາຢູ່ອິກຕ່ໍໄປ 

16 ບ່ໍແມ່ນເຂົາຈະເປັນຂ້ອຍຂ້າຕ່ໍໄປ ແຕ່ດີກວ່າຂ້ອຍຂ້າອີກ ຄືເປັນອ້າຍນ້ອງທ່ີຮ ກັ ເຂົາເປັນທ່ີຮັກຂອງເຮົາ ແຕ່ຄົງ
ຈະເປັນທ່ີຮັກຂອງເຈ້ົາຫລາຍກວ່ານ້ັນອີກ ທງັໃນຖານະເປັນເພ່ືອນມະນຸດ ແລະເປັນເພ່ືອນຄຣິສະຕຽນດ້ວຍ
ກັນ 

17 ເຫດສັນນ້ັນຖ້າເຈ້ົາຖືວ່າເຮົາເປັນເພ່ືອນຮ່ວມງານຂອງເຈ້ົາ ກໍຈ່ົງຮັບເຂົາໄວ້ເໝືອນຮັບຕົວເຮົາເອງ 
18 ແລະຖ້າເຂົາໄດ້ເຮັດຜິດພາດຕ່ໍເຈ້ົາປະການໃດ ຫລືໄດ້ເປັນຫນ້ີເຈ້ົາກໍໃຫ້ເຈ້ົາຄິດເອົານໍາເຮົາ 
19 ຝ່າຍເຮົາໄດ້ລົງມືຂຽນໄວ້ວ່າ, ìເຮົາ ໂປໂລ ຈະໃຊ້ແທນໃຫ້î ແຕ່ສ່ວນເຈ້ົາເປັນໜເຮົານ້ັນ ຄືຊີວດິຂອງເຈ້ົາເອງ 

ເຮົາຈະບ່ໍອ້າງເຖິງ 
20 ດ່ັງນ້ີແຫລະ, ນ້ອງເອີຍ ຂໍໃຫ້ເຮົາໄດ້ຮັບປໂຍດຈາກເຈ້ົາເພາະເຫັນແກ່ອົງພຣະຜູ້ເປັນເຈ້ົາ ໃຫ້ໃຈຂອງເຣົາຊຸ່ມ

ເຢັນຂ້ຶນໃນຖານະເປັນຄຣິສະຕຽນຮ່ວມກັນ 
21 ເຮົາມີຄວາມຫມ້ັນໃຈວ່າເຈ້ົາຈະເຊ່ືອຟັງເຮົາ ຈ່ຶງໄດ້ຂຽນຈົດຫມາຍມາເຖິງເຈ້ົາ ເພາະຮູ້ວ່າເຈ້ົາຈະເຮັດລ່ືນກວ່າ

ທ່ີເຮົາເວ້ົານ້ັນອີກ 
22 ແຕ່ຢ່າງໃດກໍດີ ເຈ້ົາຈ່ົງຈັດແຈ່ງທ່ີພັກໄວ້ຖ້າເຮົາ ເພາະເຮົາຫວັງໃຈວ່າພຣະເຈ້ົາຈະຊົງໂຜດໃຫ້ເຮົາມາຫາເຈົ້າ

ອີກ ຕາມຄວາມອ້ອນວອນຂອງພວກເຈ້ົາ 
 

ຄາໍສະແດງຄວາມຄດຶເຖງິໃນຕອນທາ້ຍ 
Final Greeting and Benediction 

23 ເອປາຟາ ຜູຖື້ກຈໍາຈອງດ້ວຍກັນກັບເຮົາ ເພາະເຫັນແກ່ພຣະເຢຊູຄຣດິ ກໍຝາກຄວາມຄິດເຖິງມາຍັງເຈ້ົາ 
24 ມາຣະໂກ ອາຣິດຕາໂຂ ເດມາ ແລະລູກາ ເພືອ່ນຮ່ວມງານຂອງເຮົາ ກໍຝາກຄວາມຄິດເຖິງມາຍັງເຈ້ົາດ້ວຍ 
25 ຂໍພຣະຄຸນຂອງພຣະເຢຊູຄຣດິເຈ້ົາ ຈ່ົງສະຖິດຢູ່ກັບຈິດວິນຍານຂອງເຈ້ົາທັງຫລາຍເທີນ 


